
Nguvu, upendo na hekima ya uli
mwenguni pote ya Mungu inaunda sumaku 
kubwa yenye mvuto ambao unahitaji kuvu-
ta kwake, kila mmoja wetu. Tukikubali ku-
vutwa, mvuto huo utaimarisha mawasiliano 
na utu wetu wa ndani ambamo mna ngu-
vu asilia, uwezo wa uwepo wetu wa milele 
unaongoja kuwekwa huru. Hayo yanajidoke-
za ndani mwetu kama hisia, aina ya majonzi, 
nuru kubwa inayotuinua na kutujaza.

Kwa hiyo, ni wajibu wetu kupiga hatua 
ya kwanza kwenda kulaki nuru ya Mungu 
inayotungoja hadi muda tutakapoamua ku-
geukia ndani mwetu na kujielekeza daima 
upande wa chemchemi ya milele, yaani Mu-
ngu. Vipi? Kwa kufanya mazoezi ya kujika-
taa sisi wenyewe na kuingia katika mazinga-
tio makubwa ndani mwetu, kuzama katika 
ukimya wa ndani na maombi. Kuomba kuna-
maanisha kujitahidi kuwasiliana na Mungu, 
na Kristo ndani mwako wewe mwenyewe.

Baaadhi ya watu hutumia maisha yao 
yote kwa kutafuta upendo, furaha, ulinzi, na 
mahali ambapo wanajihisi wenye raha na 
salama. Licha ya kukutana na watu wengi 
maishani mwao, licha ya «uhusiano» wa ki-
mapenzi na ndoa kadhaa, baadhi yao wana-
kiri, katika umri fulani, kwamba hawajafa-
nikiwa kamwe na wanakubali kuwa wanaishi 
katika upweke au kutengwa.

Baaadhi ya watu hutafuta kwa wen-
gine sifa ambazo hawana ndani mwao wao 
wenyewe. Wanayatia matamanio yao yote 
kwenye hali za mtu fulani, wakidhani kwam-
ba wamefikia lengo lao kupitia mtu huyo 
ambaye kwao ndiye kigezo kuhusu ubora wa 
mambo. Kwa kweli, mtu huvuta tu kwake kile 
alicho yeye mwenyewe bali sio kile anacho-
tamani. Kwani daima vitu vinavyofanana, 
hujikusanya pamoja.

Kuishi maisha ya uadilifu katika ujana 
kunamwezesha mtu mzee kufa kwa hali ya 
uadilifu.

H ata kama nyakati zinakimbia na ku-
badili hali ya mambo, hakuna mwanadamu 
atakayeweza kudai kwamba amefikia raha ya 
kweli, raha ya kudumu. Ulimwenguni humu, 
hatuwezi kamwe kufikia hayo. Kwa sababu 
sisi si wenyeji wa ulimwengu huu! Yesu, 
Kristo, alituambia jambo kama hili: «Ufalme 
wa Mungu umo ndani mwenu», alisisitiza 
tena: «Tafuteni kwanza ufalme wa Mungu na 
haki yake na mengine yote mtayapewa kwa 
ziada.»

Mtu ambaye, muda wa maisha yake 
duniani, pa wakati, ana dhamiri ya maneno 
hayo yanayotoka kwa Roho na anayeongoza 
maisha yake kulingana na maelekezo hayo, 
hatakuwa kamwe mpweke, hata katika uzee 
sana, ikiwa kwa mfano mkewe au wanaye 
hawapo tena. Maisha yake yatakuwa yame-
pata maana yake yote kwa sababu atakuwa 
amejifunza, pa wakati, jinsi ya kuufikia 
Ufalme wa Mungu, kufikia Roho wa Baba 
yetu wa Milele aliye ndani mwetu. Uzee wa 
maisha yake utajaa upendo, hekima na usa-
lama.

Mtu anayempenda Mungu kwa moyo 
wake wote hayuko kamwe peke yake.

Tufahamu daima kwamba Ufalme wa 
Mungu, uzima wa milele, ndiyo nchi yetu 
daima damana. Tayari, katika vazi hili la ki-
dunia, yaani mwili, tunaweza kuikaribia nchi 
hiyo ili hatimaye tufikie lengo la maisha, am-
balo ni kurudi maskani, kwenye nchi yetu 
ya asili ambayo ni ufalme wa ndani, ufalme 
wa ukimya na amani, ufalme wa maisha ya 
kiroho.

Tunapolenga uzima wenye thamani 
kubwa, uzima wa kiroho, nafsi yetu huamka, 
nayo inaamsha urithi wetu wa kimungu na 
tena inafunua ndani mwetu sisi wenyewe 
uzima wa milele, uzima usiokufa. Mipapatiko 
ya utu wetu wa ndani inaimarisha majonzi 
ya nchi, angaiko hiyo ya moyo ambayo mara 
nyingi mtu huelewa vibaya na inayomwe-
lekeza kwenye maisha ya nje, kwenye hisi.

Tamaa hiyo isiyotosheka, kumbukumbu  
hiyo ya nchi isiyoweza kuelezeka si kitu 
kingine bali dhana kwamba kuna mazingira  

salama, ya amani na raha. Ndiyo maana 
mwanadamu hana pumziko, hana utulivu, 
anatafuta na kutafuta tena.

N i utafiti, matamanio ya kitu ambacho 
hatuwezi kuelewa kwa undani kwa saba-
bu tumekipa majina kama vile «mume», 
«mke», «utajiri», «pesa», «afya», «bidhaa», 
«anasa», na kadhalika… Kwa kweli, sababu 
ya utafiti huo ni ya kina sana: Tunatafuta 
kupata asili yetu, kina cha mioyo yetu, nchi 
yetu ya milele.

Mwanadamu atabaki bila utulivu wa-
kati wote ule ambao nafsi yake haitarudi 
upya katika bahari kubwa ya uzima, Mungu, 
upendo mkuu na umoja. Mtu na nafsi yake 
wataendelea kutafuta hadi muda ambapo 
wote wawili watakapopata upendo halisi 
wa Mungu, Baba wa Milele wa nafsi zote na 
watu wote. Utafiti huo hukoma hadi muda 
ambapo mtu atakapopata nchi yake ya asili  
kwa Mungu ambaye ni umoja ulio katika 

watu wote, katika viumbe vyote vilivyo hai 
na aina zote za viumbe.

Unajifunza kwa kuacha kufanya kama 
wale wote ambao hawafikirii juu ya kile ki-
nachowatokea na kuwapata. Swali hisia zi-
nazojitokeza ndani mwako. Zama ndani ya 
nguvu ya uzima inayotiririka ndani mwako 
na ungana na kituo cha nne cha nguvu ki-
nachopapatika karibu na moyo wako ili ku
omba msaada. Nguvu ya nuru inayomulika 
sana katika kituo hicho cha dhamiri ni nguvu 
ya Kristo wa Mungu, nguvu ya nuru ambayo 
inasaidia na kuponya.

K ila hatua kuelekea Mungu inakuru-
husu kuelewa kwa kina sana matukio ya-
nayokuja kwako kukuathiri. Kila siku ya mai-
sha yako katika hali nyingi, hekima isiyo ya 
ulimwengu huu inakuonyesha njia. Hauko 
peke yako.



K ila mchana unakutaarifu kupitia ma-
tukio mengi, madogo kama vile makubwa. 
Kwa hiyo una nafasi nyingi za mazungumzo 
na Mungu. Anakusikia. Wazo unaloelekeza 
kwake, neno la kirafiki, msaada kwa jirani 
yako, vyote ni njia ya kuwasiliana na Mungu.

K ila kitu tunachokiona, na pia kile tu-
sichokiona, ni nguvu. Hakuna nguvu inayo-
potea. Kila mwanadamu anawakilisha jumla 
ya nguvu. Kila mnyama ni nguvu. Mazingira 
yote, hadi ua ndogo lisilo na maana, ni ngu-
vu. Kila madini ni nguvu na ina uzima unao-
toka kwa Mungu. Uzima ni nguvu.

Una uzima ndani mwako. Viumbe vya 
mazingira ni zawadi kutoka kwa Muumba wa 
watu wote. Pumzi ya Mungu pia imo nda-
ni ya wanyama. Ni nguvu ya uzima ambayo 
tunaweza kuhisi ndani ya maumbile yote.



Nenda ukamlaki Mungu, ukimya wa 
milele...

Kwa mfano, katika matembezi yako nda-
ni ya mazingira, tembea kwa uangalifu. Si-
mama mara kwa mara na acha macho yako 
yatazame mashamba, makonde na misitu. 
Jua kwamba katika kila jambo, Mungu huja 
kukutana nawe. Acha mazingira yaguse 
moyo wako. Uwe mwenyewe tayari kupokea 
misukumo kutoka mazingira inayotaka kugu-
sa moyo wako au utu wako wa ndani.

 Ndani ya mti, ua, jani, ndani ya shamba 
la ngano, ndani ya ndege hata pia ndani ya 
paka mdogo, mna uzima. Na uzima upo hai! 
Uzima ni dhamiri. Upo katika mawasiliano. 
Uzima unatoa na kupokea. Nini? Hali za dha-
miri, nguvu bora, mikondo ya hisia ambayo 
tunaweza kuziita misukumo. Kwa hivo, nda-
ni ya dhamiri yetu inayogeuka tulivu, ndani 
mwetu wenyewe, tunaweza kuhisi misuku-
mo ya uzima. Kwa hiyo uzima unazungum-
za nasi kupitia mti, ua, kupitia jani au kupi-
tia shamba la ngano, kupitia ardhi, kupitia  

ndege, paka mdogo, nyota ya angani. Ni 
Roho wa uzima, Mungu, anayesema nasi.

Kwa kuhisi misukumo inayotolewa na 
ulimwengu wa asili, ni muhimu kusitisha 
fikra zetu zenye kujaa machafuko na kutuliza 
hisia zetu. Tunaweza kujifunza, kujizoeza ku-
pata utulivu na ukimya ndani yetu wenyewe.

Upendo wa kweli ndiyo nguvu ya msin-
gi inayounga viumbe vyote na vitu vyote. Kwa 
hiyo upendo wa kweli ni nguvu ya mbingu-
ni. Umo ndani ya kila mwanadamu, ndani ya 
kila kiumbe, ndani ya mambo ya asili, ndani 
ya kila kitu tunachokiona na vilevile ndani ya 
kile kisichoonekana kwa macho yetu.

Jifunze kutazama na utajitambua, utam
jua jirani yako. Jifunze kusikia na kutambua 
mambo yanayotendeka ndani mwako na 
utajua kuelewa. Jifunze kuwa na mtazamo 
wa ndani wa mambo na utaishi vema siku 
zako. Jifunze kusikiliza ujumbe wa maumivu  

na huzuni. Daima ujumbe huo unakuonyesha 
njia ya maisha bora na ya juu zaidi.

Upendo halisi hutuweka huru. Haujui 
kutengwa. Upendo halisi, yaani Mungu, upo 
siku zote.

Upendo unaupa moyo mazoea mazuri 
kwa kuacha akili ijadili na kutathmini mam-
bo kwa mujibu wa upendo.

Upendo husamehe na daima unapata njia 
ya uaminifu.

Upendo unajua kusubiri ili kutoa kwa 
muda muafaka.

Upendo humwacha jirani awe huru bila 
kumtelekeza.

Upendo unamuachia nafasi jirani moyoni 
bila kujali tabia yake.

Upendo ni neema ya moyo inayojidhihiri-
sha ndani ya jirani yangu.

Upendo wa Mungu unamaanisha kutafuta 
kila siku kuelewa ni nini mapenzi ya Mungu 
na kuelewa jinsi ya kuyatimiza.

N i vipi kujifunza kupenda:

Anzia kwenye kikundi kidogo, kwenye fa-
milia yako, kwenye watu wachache wa ka-
ribu nawe. Jizoeze kumwelewa jirani yako. 
Msikilize bila kumkata kauli kupitia maelezo 
yako. Hivyo, utatambua kwamba pengine ji-
rani yupo tofauti kidogo na jinsi ulivyokuwa 
unamfikiria na kwamba naye pia anakabi-
liana na hali kama na zako. Ikiwa anahitaji 
msaada, ikiwa hafaulu katika mambo fulani, 
msaadie, bila kutarajia asante au shukrani 
kutoka kwake. Hizo ni hatua ndogo, zenye 
umuhimu mkubwa, zinazotuongoza kwenye 
upendo wa Mungu na wa jirani.

Kupenda hakumaanishi kupenda na ku-
ridhia ukiukaji wa maadili wa mwanadamu, 
kukubali dhambi ya jirani, bali ni kupenda 
na kuthibitisha mema ndani mwake, kuthi-
bitisha Mungu. Kuelewa mafundisho hayo ya 
juu sana ya Yesu, Kristo, na kuifanya kuwa 
kigezo cha maisha yetu kunahitaji mafunzo 
na kufanya mazoezi.

Upendo halisi ni nguvu ya ukombozi 
isiyomtia jirani chini ya himaya yetu, bali, 
tofauti na hayo, inamuacha huru.

Acha maneno haya yafanye kazi ndani 
mwako: upendo wa Mungu ndani mwako ni 
mkuu mno kupita kiasi unachoweza kufikiria 
au kuelewa.

Jifunze na kujizoeza kila siku dhami-
rini mwako kuwa Mungu yu ndani mwako. 
Sitisha kwa muda mara kadhaa kwa siku 
shughuli zako na tamka sentensi kwa moyo 
wote: Mungu yumo ndani mwangu.

Jifunze na kujizoeza kutambua utu 
wako halisi, ukijua kwamba ndani mwako 
mna uzima wa milele. Hauko peke yako.

N i jambo linalowaletea raha na furaha 
majirani zako ndilo tu linalokufanya uwe na 
raha ya kweli na ya kudumu.

Tunapozungumzia kuhusu Mungu, ma
swali yanayoulizwa mara nyingi ni:

«Mungu yuko wapi? Je, anajificha? Kwa 
nini anajificha? Kuwepo kwake kunatiliwa 
shaka. Mungu yuko kila mahali. Kwa hiyo 
«anaonekana», anapatikana kutokana na 
uzoefu wa kila mtu kuhusu Mungu. Mungu 
haonekani kwa wanadamu muda wote ule 
anapojitenga na nuru au uzima ambao ni 
Mungu.

Watu wengi hupoteza imani kwa Mungu 
kwa sababu wanachanganya Mungu na suala 
la Kanisa. Iwapo mwanadamu haamini kuwe-
po kwa Mungu, basi mtu huyo anakosa ima-
ni na baada ya muda anakuwa mtu asiye na 
msimamo, kama mtu anayetangatanga.

Mtu asiyepuuza bali anayejitahidi ku-
jifunza kutokana na matukio ya maisha-
ni mwake na kufikia maendeleo ya kiroho 
inayohitajika, kwa kweli anaanza kuishi. 
Maisha halisi yanamjaza mtu na kumfanya 
awe mwenye raha.

Usisahau: jambo unalohisi, unaloli-
fikiria na kunena na linalozusha hisia ndani 
mwako, lina ujumbe kwa ajili yako. Tathmini 
hisia zako na utajitambua vizuri sana. Hatua 
kwa hatua, utageuka mwamuzi wako wewe 
mwenyewe. Utahisi ndani mwako, na baa-
daye, ndani ya mwenzio, mambo ambayo 
bado hujawahi kuhisi.

Usife moyo ikiwa, kutokana na maamzi 
yako mazuri, mambo mengi yenye shinikizo 
yatajitokeza kwako mwanzoni. Ni kawaida 
kabisa. Usikate tamaa!

Jiswali ni tangu lini una tabia kama hizo 
na utaelewa kuwa tabia hizo hazitakoma 
mara moja.

Uzima unachanua ndani mwako. Ng'oa 
ua la upendo lililo ndani mwako na utanukia 
manukato yake.

Jifunze kuwa mtulivu katika misukosuko 
ya wakati huu. Pangilia siku zako ili uweze 
kuchukua muda mfupi kabla ya kushughu-

likia tatizo fulani, kabla ya mazungumzo mu-
himu, kabla ya kila hali, ili kufikia utulivu 
na mazingatio ya ndani itakayokuwezesha 
kubaini katika hali hizo jambo lililo muhimu 
na lile lisilo la muhimu.

Mungu ndiye nguvu ya ulimwenguni 
kote. Mungu yuko karibu sana nasi kuliko 
mikono na miguu yetu. Kwa hiyo Mungu 
yumo ndani ya nafsi na kila seli yetu. Yumo 
ndani ya mishipa na kila sehemu ya mwili 
wetu. Mara nyingi swali hili la kufahamu jinsi 
Mungu, nguvu ya ulimwenguni kote hufikia 
mwilini mwetu linaulizwa. Mtu aliyechota 
ujuzi wake wa kiroho kwenye chanzo cha 
milele, atajibu: «Kupitia pumzi, kwani pumzi 
ni uzima.»

Maombi ya kutafakari ni chanzo cha 
nguvu na nuru. Kuna uwezekano kwamba 
sala ya mazingatio igeuke sala kwa ajili ya 
jirani yetu, kwa ajili ya viumbe tofauti vya 
umoja mkuu vinavyotugusa moyoni, mazin-
gira, wanyama na vitu vingine vingi. Aina hiyo 

ya maombi yanatujaza na kutuleta karibu na 
Mungu, hasa iwapo maishani mwetu tunaya-
timiza na tena maombi yetu yanajidhihiri-
sha katika mwenendo wetu. «Mazungumzo» 
kama hayo, mawasiliano kama hayo na  
Mungu mara nyingi huambatana na hisia ya 
kuridhika na shukrani...

Mtu ambaye amepata utu wake halisi 
kwa kujitahidi kila siku kufikia lengo la kuu-
gundua, hayuko peke yake. Amefikia lengo 
lake na hayo yanamfurahisha sana.

Mungu ni yote katika kila kitu. Pia ana-
taka kuwa yote katika kila kitu kwa ajili yako. 
Anakungoja. Wapi? Ndani mwako!



